
Աշխեն Հովսեփյան1 
 

ՀԱՅ-ՀՆԴԿԱԿԱՆ ԱՌՆՉՈՒԹՅՈՒՆՆԵՐԸ.  
ՊԱՏՄԱԿԱՆ ԱԿՆԱՐԿ 

 
Բանալի բառեր․ առևտուր, հնդիկ արքայազներ, հայ 

վաճառականներ, աջակցություն, ազատագրական 
գաղափարախոսության ձևավորում, գաղթօջախներ: 

 
Հնդկաստանի բարենպաստ աշխարհագրական դիրքը և 

կլիմայական պայմանները հնագույն ժամանակներում մշտապես 
գրավել են օտարներին, այդ թվում և հայերին: Ալեքսանդր 
Մակեդոնացու ժամանակաշրջանից մինչ Վասկո դա Գամայի 
Հնդկաստանի հայտնագործումով, (ով Հնդկաստան ծովային 
ճանապարհով հասած առաջին եվրոպացին էր) հայերը 
եկամտաբեր առևտրով էին զբաղվում Հնդկաստանի հետ 
Պարսկաստանի տարածքով, որի մասին իրենց 
աշխատություններում արժեքավոր տեղեկություններ են 
հաղորդում Քսենոփոնը (մ.թ.ա. V-IV դդ.), Զենոբ Գլակը (մ.թ.ա. IV 
դ.), Մովսես Խորենացին (V դ.), Պրոկոպիոս Կեսարացին (VI դ.)2։ 

Հետաքրքրության է արժանի հին Հնդկաստանում հայերի 
առաջին անգամ հայտնվելու հանգամանքը: Վարկածներ են 
պահպանվել, որ Բաբելոնում՝ Շամիրամի թագավորության 
ժամանակահատվածում դեպի Հնդկաստան արշավանքի 
ժամանակ, (մոտ մ.թ.ա. 2000թ.-ին), հայերը, լինելով ասորիների 

 
1 Աշխեն Հովսեփյան` ԵՊՀ Արևելագիտության ֆակուլտետի Իրանագիտության 
ամբիոնի հայցորդ, ՀՀ վարչապետի աշխատակազմի քաղաքացիական ծառայության 
գրասենյակի վերլուծության և զարգացման ծրագրերի վարչության գլխավոր 
մասնագետ: Էլ.հասցե՝ ashkhenhovsepyan48@gmail.com 
2Բայբուրդյան Վ.,«Ուշ միջնադարում հայերի շփումների պատմությունից Հարավային 
և Հարավ-Արևելյան Ասիայի ու Հեռավոր Արևելքի երկրների հետ» ՀՀ 
Գիտությունների Ազգային Ակադեմիայի Արևելագիտության Ինստիտուտ, 
Արևելագիտական Ուսումնասիրություններ 2,էջ 58,Երևան 2011: 

հետ ժամանակակակից ազգ հավանական է մասնակցած լինեին 
այդ արշավանքին: Պահպանվել է նաև մեկ այլ վարկած, որ հայերը, 
որպես հույների դաշնակիցներ հնարավոր է մասնակցած լինեին 
մ.թ.ա. 327թ.-ին՝ Ալեքսանդր Մակեդոնացու Հնդկաստան 
արշավանքին, քանզի հայտնի պատմական փաստերի համաձայն 
նա անցել է Պարսկաստանի տարածքով դեպի Հնդկաստան 
տանող ճանապարհով, որտեղ և հաղթել է Պարսից արքա 
Դարեհին3: 

Մեզ հասած աղբյուրների համաձայն հայերը շատ վաղ 
ժամանակներից առևտրային հարաբերությունների շնորհիվ 
ակնհայտորեն բարեկամական կապեր էին հաստատել հնդիկ 
արքայազների հետ և պահպանված առասպելական 
տեղեկատվությունների համաձայն հանուն քաղաքական շահերի 
հայերն ապաստան էին տրամադրել Կանաուջի (այժմ քաղաք 
Հնդկաստանի Ուտար-Պրադեշ նահանգում) երկու դասալիք հնդիկ 
արքայազների, ովքեր քրիստոնեական դարաշրջանից առաջ 
փախել էին իրենց երկրից, և ապաստան գտել հեռավոր 
Հայաստանում: Այս դասալիք արքայազները, ովքեր 
դավադրություն էին կազմակերպել Հնդկաստանի թագավոր 
Դինակսպալի դեմ, որը գերագույն իշխանություն էր հաստատել 
Կանաուջում, հայոց պատմության մեջ հայտնի են իրենց 
հելլենիզացված «Գիզանե» և «Դիմետր» անուններով, վերջինս 
հնդկական Գանեշայի էությունն է (հինդու աստված) և հնդկական 
Ջագերնաթհի հունարեն թարգմանությունը, որը նշանակում է 
տիեզերքի տիրակալ:  

Մեր կողմից առանձնապես հատուկ հետաքրքրության է 
արժանացել հնդիկ փախստականների առասպելական 
պատմությունը, որոնք ընդունվեցին Հայաստանում` իրենց 

 
3 Seth M. J., “History of Armenians in India from the earliest times to the present day”,p. 
18-20, London 1897. 

արքայազնի արժանապատվությանը համարժեք ողջույնի 
խոսքերով` հայոց թագավոր Վաղարշակի` Պարսից Արշակ Մեծի4 
կրտսեր եղբոր կողմից: Ուշագրավ է, որ հայոց արքան նրանց 
հատկացրեց Տարոնի շրջանը, որտեղ քաղաք կառուցեցին 
անվանելով Վիշապ, այնուհետև գնալով Աշտիշատ քաղաք՝ 
հիմնեցին իրենց աստվածությունների պաշտամունքը, ում նրանք 
երկրպագում էին դեռ Հնդկաստանում: Այս արքայազների մահից 
հետո կրոնական գործունեությունը շարունակեցին նրանց 
սերունդները, ովքեր այդ ժամանակաշրջանում վայելում էին 
ազգային դավանանքի ազատությունը և այդ ժամանակաշրջանի 
հեթանոսական կառավարության հովանավորության ներքո 
ստեղծեցին գաղութ:Արքայական բարերարության ալիքը 
այնուամենայնիվ, սկսեց թուլանալ 300-ականներին՝ 
քրիստոնեության սկզբնական շրջանում։ Այս ընթացքում էլ 
որոշվեց հնդկական ազգային աստվածների ճակատագիրը՝ 
ոչնչացվեց նրանց պաշտամունքը, այնուհետև Գրիգոր Լուսավորչի 
կողմից ներկայացվեց արքայական հրամանագիրը, որի ուժով 
հինդու քրմերը հեռացվեցին:  

Հատկապես կարևոր ենք համարում անդրադառնալ 
քրիստոնեական դարաշրջանի սկզբին Հնդկաստանում հայ 
վաճառականների գործունեության, որոնց վերաբերյալ 
պահպանված տեղեկությունների համաձայն՝ Կասին՝ 
ժամանակակից Վարանասին(քաղաք Հնդկաստանում), հայ 
վաճառականների գլխավոր կայանն էր, ովքեր այնտեղ էին գնում 
ցամաքային ճանապարհով՝ Պարսկաստանից անցնելով Քաբուլով 
և ապա Վարանասի, քանի որ «Լավ Հույսի» հրվանդանով դեպի 
Հնդկաստան տանող ծովային ուղին այդ ժամանակ եվրոպական 
նավարկողների համար դեռ հայտնի չէր: Սակայն, նախքան 
Վասկո դա Գամայի ճամփորդությանը, հիշատակվում է Մար 

 
4 Valarsacles, Arsaces 

Թոմաս անունով մի հայի մասին, ով դեռ 780թ.-ին իջավ 
Մալաբարի ափին (Հնդկական թերակղզու հարավ-արևմտյան 
ափ), երբ Շեո Ռամն էր Կրանգանորի կառավարիչը։ Մառ Թոմասն 
կառավարչի կողմից արժանանալով մեծ բարեհաճության 
կարողացավ հետագայում զգալի հարստություն կուտակել՝ 
զբաղվելով տեքստիլի և համեմունքների առևտրով, քանի որ սա էր 
հանդիսանում Հնդկաստանի ափերը որոնելու իր հիմնական 
նպատակը5:Տեղեկություններ են պահպանվել նաև Բագրատունյաց 
թագավորության տարիներին Սմբատ 2-րդի նախաձեռնությամբ 
Անիի Մայր տաճարի համար Հնդկաստանից 80000 ոսկի 
արժողությամբ բյուրեղյա ջահ բերելու մասին6: 

Ինչ վերաբերում է հայերի հոսքին դեպի Հնդկաստան, ապա 
մեզ հասած տեղեկատվության համաձայն հոսքը սկսվել էր 
Մոնղոլյան կայսրության ժամանակաշրջանից, որի շքեղությամբ 
գայթակղված շատ հայ վաճառականներ ներգաղթեցին 
Ագրա(քաղաք Հնդկաստանում)՝ ստեղծելով իրենց առևտրային 
բնակավայրը: 

Պահպանվել են պատմական տեղեկատվություններ Աքբար 
Մեծի (Մեծ Մոնղոլների ժամանակաշրջանի կայսր) և հայ 
վաճառական պարոն Հակոբի վերաբերյալ, որի շրջանակներում 
հիշատակվում է Աքբար Մեծի կողմից պարոն Հակոբի 
երիտասարդ որդու որդեգրումը, ում նա հանդիպել էր դեռ 
Քաշմիրում(այժմ նահանգ՝ Հնդկաստանի հյուսիսում) իր «աննկատ 
ճամփորդության» ընթացքում, իսկ արդեն տարիներ անց Հակոբը 
ստանձնեց Ջամրահարի կառավարչի պաշտոնը7:Այս որդեգրման 

 
5 Seth M. J., “History of Armenians in India from the earliest times to the present day”,p.21-
23, London 1897. 
6 Աճառյան Հ., «Հայ գաղթականության պատմություն»,Հնդկաստան, էջ-293, գլխ. 
խմբագիրներ՝ Ավետիսյան Հ., Բարսեղյան Հ., Զանգակ-97, Երևան, 2002: 
7 Միքայելյան Վ., «Հայ գաղթաշխարհի պատմություն(միջնադարից մինչև 1920թ.)»,2-
րդ հատոր՝ Ասիայի և Աֆրիկայի հայկական գաղութները, Հնդկաստան, էջ-383, 
Երևան, 2003: 

դեպքը տեղի ունեցավ Ջեհանգիրի ծնվելուց մի քանի տարի առաջ, 
ում ծնունդը 1570 թ.-ին նա վերագրեց Ագրայում հայերի 
գալստյանը: Հայերն Մոնղոլական կայսրության բարգավաճման 
շրջանում այդ քաղաքում ծաղկում ապրեցին և հանդիսանում էին 
այդ կայսրության անվերապահ կողմնակիցներ: Դրա մասին 
վկայում է անգամ 1562 թ.-ին Ագրայում հայերի կողմից կառուցված 
եկեղեցին, և որպես հայերին հաճոյանալու նշան թույլատրվեց 
անգամ գաղութի հոգևոր պատասխանատու առնվազն մեկ հայ 
քահանա լինի այնտեղ8։ 

Հայերի առևտրային գործունեությունը սակայն միշտ չէ, որ 
հարթ է ընթացել, դրա մասին են վկայում մոնղոլների կայսրության 
անկմանը հաջորդած անօրինությունների հետևանքով առաջացած 
ճգնաժամը, որը սպառնալիք հանդիսացավ հայերի առևտրային 
գործունեությանը9: Բարդ հետևանքների հանգեցրեց նաև Շահ 
Աբբասի օրոք կազմակերպված տեղահանումը դեպի Ջուղա, և 
հայերը Հնդկաստանի հետ առևտուր անելու համար ստիպված 
եղան Ջուղայից Սպահան, այնուհետև Բուսրահ՝ Եփրատի ափ, 
իսկ այնուհետև կարողացան նավարկել դեպի 
Հնդկաստան:Ուշագրավ է այն հանգամանքը, որ հայերի առաջին 
ձևավորած նավահանգիստը Սուրաթ քաղաքն էր(քաղաք 
Հնդկաստանի արևմուտքում), իսկ նախքան անգլիացիների 
վերաբնակեցումը Մոնղոլների իշխանության օրերին հայերը և 
Հնդկաստանից արտերկիր արտահանող առևտրի առաջնորդները 
Բենգալում (նախանգ Հնդկաստանի արևելքում) ստեղծել էին մի 
քանի առևտրային բնակավայրեր, որոնք այդ ժամանակ 
համարվում էին առաջինը իրենց բնույթով։ Հայերը մշտական 

 
8 Aslanian S․, “JULFA v. ARMENIANS IN INDIA,” Encyclopaedia Iranica, XV/3. 
http://www.iranicaonline.org/articles/julfa-v-armenians-in-india 
9 Մոնղոլների պատմական մայրաքաղաքում՝ Ագրայում մինչ օրս պահպանվել են 
հայկական արձանագրություններով տապանաքարեր, որոնց մասին ժամանակակից 
հնդիկ պատմաբանները լռում են: 

բնակություն հաստատեցին նաև Մուրշիդաբադի (քաղաք 
արևելյան Հնդկաստանում՝ Բենգալ նախանգում) առևտրային 
արվարձան Սայեդաբադում 1665թ.-ին Դելիի մոնղոլ կայսր 
Աուրանգզեբեի կողմից թողարկված արքայական հրամանի ուժով, 
որի արդյունքում նրանց տրամադրվեց լիակատար 
թույլատվություն՝ տալով հողակտոր10։ 

Ուշագրավ իրողություն է 1652թ.-ին Չինսուրայում(քաղաք 
Հնդկաստանի Արևմտյան Բենգալ նախանգում) ստեղծված 
առևտրային ավանը, իսկ ավելի ուշ բարեպաշտ Մարգարի 
ընտանիքի կողմից այնտեղ կառուցվեց հայկական եկեղեցի, որը 
հետագայում ճանաչվեց որպես Բենգալիայի երկրորդ ամենահին 
քրիստոնեական եկեղեցին։Վերջինիս հիմքերը դրվեցին 1695 թ.-ին, 
որն ավարտվեց 1697թ.-ին՝ նվիրված լինելով Սբ. Հովհաննես 
Մկրտչին: Իսկ ազնվական Մարգարների ընտանիքի 
ամենաակնառու ներկայացուցիչը, թերևս, հայտնի Խոջա 
Հովհհանես Մարգարն էր(մահացել է 1697թ.-ին), ով լինելով մեծ 
վաճառական պատվի և հարգանքի էր արժանացել անգամ 
արքաների և կառավարիչների կողմից: 

Հիշատակություններ են պահպանվել նաև հայ առևտրական 
Խոջա Իսրայել Սարհադի վերաբերյալ, ով 1715թ․-ին Դելիում 
դեսպան է նշանակվել, իսկ նախքան այդ 1687թ․-ի հուլիսին 
ուղարկվել էր որպես քաղաքական գործակալ Զաբարդաստ Խանի 
ճամբար, ինչպես նաև հիշատակվում է որպես առևտրական և այդ 
ժամանակ մեծ հարգանք վայելող քաղաքական գործիչ: 
Առանձնահատուկ ուշադրության են արժանանում Հնդկաստանի 
պատմության դժվար ժամանակներում հայերի աջակցության 
վերաբերյալ հիշատակումները, մասնավորապես պատմության 
մեջ հայտնի «Կալկաթայի սև խոռոչը» (1756թ.) հաղթահարելու 

 
10 Seth M. J., “History of Armenians in India from the earliest times to the present day”, p. 
23-37, London 1897. 

գործում իր մեծ ներդրումը ունեցավ հայազգի առևտրական Խոջա 
Պետրոս Արաթոնը, ով նաև Կալկաթայում (քաղաք 
Հնդկաստանում) հայ համայնքի ղեկավարն էր: Ռազմաշունչ ոգու 
դրսևորումների դրվագրերի վառ օրինակներից է Խոջա Գրիգորը 
կամ Գորգին Խանը, ով իր շուրջն էր հավաքել տարբեր 
բնակավայրերից շուրջ հարյուր հայերի, որոնց մի մասին 
նշանակել սպաներ՝ իր կողմից լիակատար հրամանատարությամբ 
բանակում 11։ 

Ուշագրավ է հիշատակել 1770-ական թթ.-ին Մադրասում 
(այժմյան Հնդկաստանի հարավում Չեննայ քաղաք) հիմնված 
«Մադրասի խմբակի մասին», որի ակնառու դեմքերն էին Հովսեփ 
Էմինը, Մովսես Բաղրամյանը, Շահամիր Շահամիրյանը, 
Հարություն Շմավոնյանը, ովքեր մեծ դեր են կատարել հայ 
ժողովրդի ազատագրական գաղափարախոսության ձևավորման 
գործում, որի մասին են վկայում 1772թ.-ին Մադրասի հայկական 
տպարանում լույս տեսած Մովսես Բաղրամյանի «Նոր տետրակ որ 
կոչի հորդորակ» գիրքը, իսկ ավելի ուշ՝ 1773թ․-ին՝ «Որոգայթ 
փառացը»12, որը նախատեսվում էր ապագա Հայաստանի Առաջին 
Հանրապետության պետական կազմակերպության ծրագիրը 
լինել13 ։ 

Բազմաթիվ աղբյուրներում հիշատակվում են ազնվական 
Սամուել Մուրադի, Մադրասի նախագահությունում հայերի 
մասին, 1801թ.-ին Կալկաթայում հայկական կազմակերպության, 
ինչպես նաև Դակկայում, Բոմբեյում (այժմյան Հնդկաստանի 
Մումբայ քաղաք) Լաքնայույում (քաղաք՝Հնդկաստանի Ուտտար-

 
11 Seth M. J., “History of Armenians in India from the earliest times to the present day”, p. 
65-80, London 1897. 
12Շահամիրեան Յ.. Գիրք անուանեալ Որոգայթ փառաց, 1913. shorturl.at/chISZ 
13Թանանյան Գ. «Որոգայթ Փառաց» (Հրատարակման 230-ամյակի առթիվ), 
2013:http://www.parliament.am/library/sahmanadrakan%20barepoxumner/13._Grigor_Tana
nyan.pdf 

Պրադեշ նահանգում) հայերի ակտիվ գործունեության մասին14: 
Սակայն նշենք, որ հայկական գաղթօջախների երբեմնի դիրքը, 
հզորությունը այժմ գոյություն չունի, բայց Հնդկաստանի 
պատմության մեջ հայերի ներգործությունը անվիճելի է, 
մասնավորապես հայ առևտրականների դերը, ովքեր տնտեսական 
զարգացման գործում մեծ ազդեցություն են ունեցել: 
Այնուամենայնիվ, ինչպես նշեցինք, տարբեր ժամանակներում 
հնդկական կառավարությունները, անշուշտ, իրականացրել են 
առավելագույնը հայերի համար խոչընդոտները վերացնելու և 
տնտեսության զարգացումամբ զբաղվելու հնարավորություններ 
ստեղծելու համար: Մեզ հասած աղբյուրների 
ուսումնասիրությամբ կարող ենք եզրակացնել, որ հնդկական 
կառավարությունների վերաբերմունքը հայերի նկատմամբ 
առաջին հերթին բխում էր հայկական գաղթօջախների, հայ 
անհատների վստահելիությունից, հայ վաճառականների ազգային 
զարգացման գործում ներդրումներից, նոր մտածողության, նոր 
քաղաքակրթության փոխադրման և հնդկական 
կառավարությունների հետ տնտեսական, սոցիալական և 
մշակութային շահերի համընկնումից:  

 
ARMENIAN-INDIAN RELATIONS. HISTORICAL OVERVIEW 

Ashkhen Hovsepyan 
(Summary) 

 
In ancient times, India attracted foreign merchants, including 

Armenians, who were engaged in profitable trade there. Since ancient 
times, Armenians had established friendly relations with the Indian princes 
of Kannauj due to their trade relations, and even provided princes of 
Kannauj asylum in Armenia. 

 
14Ավետիսյան Կ.Մ., Ավետիսյան Ա.Ա., Հայրենագիտական էտյուդներ։ «Սովետական 
գրող» հրատարակչություն, Երևան, 1979 : http://armenianhouse.org/avetisyan/india.html 

The main station of Armenian merchants is mentioned in Kashi, 
modern Varanasi (a city in India). Armenians also showed their support 
during the difficult times in the history of India, particularly Khoja Petros, 
an Armenian merchant, who had a great contribution to overcoming the 
famous" Black hole of Calcutta "(in 1756). Armenians, being in India, also 
supported the formation of the liberation ideology of the Armenian people, 
which is evidenced by the works published in the Armenian printing house 
in Madras in 1772 and 1773. Nowadays, however, the former position and 
power of the Armenian colonies do not exist, but the role of the Armenian 
economic influence in the pages of the history of India is indisputable. 

 
АРМЯНО-ИНДИЙСКИЕ ОТНОШЕНИЯ.  

ИСТОРИЧЕСКИЙ ОБЗОР  
Ашхен Овсепян 

(Резюме) 
 

В древние времена Индия привлекала иностранных торговцев, в 
том числе и армян, которые занимались здесь прибыльной торговлей. 
Армяне с древних времен установили дружеские отношения с 
индийскими принцами благодаря своим торговым связям и даже 
предоставили убежище индийским принцам Каннауджа в Армении.  

Главная станция армянских торговцев упоминается в Каше, 
современный Варанаси (город в Индии). Армяне оказали свою 
поддержку и в трудные времена истории Индии, в частности в 
преодолении знаменитой «Калькуттской котловины» (1756 г.), где 
большой вклад внес армянский торговец Ходжа Петрос. Армяне, 
находясь в Индии, также содействовали формированию идеологии 
освобождения армянского народа, о чем свидетельствует изданные в 
1772г. и 1773г. в армянской типографии в Мадрасе. 1773г.Однако, в 
настоящее время прежнего положения и могущества армянских 
колоний не существует, но роль армянского экономического влияния 
на страницах истории Индии неоспорима. 

